
Comezamos o noso percorrido onde o deixamos a vez anterior, en

Rebordelo, concello de Monfero, ó lado da casa do Concello. A nosa

primeira parada logo de percorrer un tramo moi fermoso de sendeiros con

pequenos regatos e muros de pedra será o Mosteiro de Santa María de

Monfero. Nos separaremos do

camiño uns 250 metros para poder

visitalo.

A fachada da igrexa ten l iñas

barrocas, cun axadrezado de lousa

incrustada no granito, tamén o ten a

súa única torre, xa que a outra foi

destruída por un raio, é o que representa o escudo de Monfero. Conserva

un muro Románico, do século XI I . Trátase de parte do muro meridional da

igrexa primitiva; nel cargan as bóvedas do tramo setentrional do claustro

reglar. Na actual idade e cada primeiro domingo de Xullo, séguese a

celebrar unha romaría en honor da Virxe, no entorno do Mosteiro.

A nosa seguinte visita e o parque natural das fragas do Eume (entraremos

pola parte do pobo de As Leguas) nunha baixada cara a central. As

Fragas do Eume foi creado como parque o 30 de xullo do 1 997 e protexe

91 26,65 ha2 nas ribeiras no rio Eume. A súas fragas están consideradas

un dos mellores exemplos de bosque atlántico termófi lo do continente

europeo. Xa dentro do parque e continuando en

parte polo camiño dos cerqueiros; un dos mosteiros

máis emblemáticos de esta zona, o de San Xoán de

Caaveiro. Este antigo mosteiro estableceuse no ano

934, para acoller ós numerosos anacoretas que

vivían dispersos na zona. Rematando o século XIX,

Pío García Espinosa, que mercara parte das terras

que rodean el mosteiro, consigue unha autorización

do Arcebispo de Santiago para restauralo. Derruba,

para acometer a restauración, a casa dianteira e a

igrexa prioral, edifica un pavil lón almenado e reconstrúe a capela de

Santa Isabel. Os restos máis antigos son do século XI I , destacando a

igrexa que se levanta sobre un montículo moi escarpado que obrigou a

os seus construtores a salvar os desniveis do terreo por medio de

altos muros con contrafortes e estancias soterradas. Do templo

románico consérvase en bo estado a cabeceira e boa parte da nave.

Queda tamén en pé un fermoso campanario barroco do século XVI I I ,

obra da escola de Simón Rodríguez.

A casa dos canónicos e as cociñas

do mosteiro consérvanse tamén

aceptablemente.

O conxunto foi declarado en 1 975

Monumento Histórico Artístico pola

súa importancia arquitectónica.

Comezamos a ascensión cara á

Capela por unha pista de terra, deixando atrás Caaveiro. Xa casi no

alto, e continuando en parte polo rio Sesín, coas ruínas do muiño á

vista, nos diriximos cara o final da ruta, en pronunciada subida. O final

do camiño está na Capela, onde destaca o Parroquial de Santiago da

Capela e o Museo etnográfico. Santiago da Capela é unha pequena

igrexa sin esti lo definido, debido ás distintas remodelacións. Conserva

a planta románica do século XI I e algúns elementos do século XVI I ,

como a sancristía anexionada ó muro setentrional do ábside. Ten

planta de cruz latina cunha soa nave e ábside rectangular.

No interior vemos a nave principal con acceso ó presbiterio.

Lembrámosvos que esta actividade só inclúe o seguro de transporte

